KOMPAS IRIS

Edisi1l/2007  INSTITUTE

Sustainable

Development Goals
(SDGs) dan New

World Order (NWO)

. SUSTAINABLE
— [EIELOPMENT




Diterbitkan Oleh:
Interdisciplinary Research and International
Strategy (IRIS) Institute Berhad

Copyright © 2021, by Interdisciplinary Research and
International Strategy (IRIS) Institute Berhad

Ketua Editor:
Fahmi Bahrudin

Reka bentuk kulit & Susun Atur:
Wafiq Azman

No. 6-23-3A Jalan Medan Pusat Bandar 8A,
Bangi Sentral, 43650 Bandar Baru Bangi,
Taman Putra, 43000 Kajang, Selangor Darul Ehsan
TEL: 018-2084917 EMAIL: admin@iris.institute

Hakcipta terpelihara. Mana-mana bahagian dalam dokumen ini tidak boleh dicetak
semula, disalin atau dipindahkan bentuk dengan apa jua cara sekalipun sebelum
mendapat kebenaran bertulis daripada Interdisciplinary Research and International
Strategy (IRIS) Institute Berhad.

Wwww.Iris.institute



ISI KANDUNGAN

Ringkasan Eksekutif

Pendahuluan

Idea utama di sebalik Sustainable Development
Aktor utama di sebalik SDG

Garis masa perubahan orde dunia melalui
sustainable development

2052: Sasaran baharu Club of Rome
Blueprint implementasi SDG
Penutup

Rujukan

0 3 W N =

11
13
18
18



Sustainable Development Goals
(SDGs) dan New World Order
(NWO)

Ringkasan Eksekutif

Penulisan ini akan melihat secara ringkas agenda Sustainable
Development Goals (SDG) dan perkaitannya dalam menjayakan
kerangka besar New World Order (NWO). Apakah perkaitan
antara SDG dan kerangka NWO? Mengapakah SDG merupakan
alat yang digunakan dalam menjayakan agenda NWO ke atas
setiap negara? Bagaimanakah pihak yang mahu menjayakan
kerangka besar NWO berjaya memastikan SDG diterima oleh
semua pihak?

Peranan yang dimainkan oleh Club of Rome, sebuah ‘think
tank’ yang agenda utamanya adalah untuk menyempurnakan
penstrukturan Orde Baru Dunia, juga telah muncul sebagai pemain
yang memiliki peranan utama dalam kewujudan SDG. Agenda
SDG sendiri telah menggunakan platform seperti Pertubuhan
Bangsa-bangsa Bersatu (PBB), Bank Dunia dan International
Monetary Fund (IMF) untuk memastikan tujuan dan agenda
mereka mencapai segenap lapisan manusia yang berada di semua
negara di dunia. Selain itu, implementasi SDG yang merangkumi
strategi top-bottom dan bottom-up bermula dari peringkat global
sehinggalah ke peringkat kelompok-kelompok kecil masyarakat



mampu menjayakan kehendak mereka ke seluruh dunia.

Usaha memastikan tertegaknya kerangka NWO ke atas setiap
negara tidak akan terhenti kepada menjayakan SDG semata-mata.
Ini adalah kerana Club of Rome itu sendiri telah menyasarkan
untuk melobi kehendak pelan tindakan setiap negara supaya
sesuai dengan kerangka NWO menjelang tahun 2052.

Pendahuluan

Sustainable Development Goals (SDG) pada hari ini dinilai oleh
masyarakat dunia sebagai manifesto sejagat untuk menyelamatkan
manusia daripada kerosakan dan kemusnahan. Namun begitu,
jika diteliti SDG adalah sebahagian daripada perancangan besar
100 tahun yang telah diperkenalkan oleh sebuah kumpulan
yang dikenali sebagai The Club of Rome. 1a bertujuan untuk
mempromosi idea terhadap penyempurnaan agenda orde dunia
baru kepada masyarakat dunia melalui perancangan kolektif
SDG.

Terdapat beberapa persoalan konstruktif yang boleh dipersoalkan.
Antaranya, adakah SDG berkadaran untuk dilihat sebagai
sebuah pelan inisiatif hanya untuk mengurus pertumbuhan
manusia dengan sumber alam, atau ia mempunyai tujuan yang
lebih besar daripada itu? Apakah yang cuba dilakarkan oleh
kumpulan The Club of Rome menjelang tahun 2100 sejak pelan
gergasi ini dimulakan pada tahun 1972? Siapakah The Club of
Rome itu sendiri? Serta bagaimanakah usaha yang dilakukan
sehingga semua negara bersetuju untuk menurut cadangan dan
implementasi SDG dalam pembangunan negara masing-masing?



Idea utama di sebalik Sustainable Development

SDG merupakan sebuah inisiatif hasil resolusi United Nations
pada tahun 2015. Terdapat 17 objektif yang dipersetujui dalam
Perhimpunan Agung PBB untuk dicapai menjelang tahun 2030
bagi menggantikan Millenium Developement Goal (MDG). 17
tema itu adalah;

1) Tiada Kemiskinan, 2) Kelaparan Sifar, 3) Kesihatan Baik
dan Kesejahteraan, 4) Pendidikan Berkualiti, 5) Kesaksamaan
Gender, 6) Air Bersih dan Sanitasi, 7) Tenaga Berpatutan dan
Bersih, 8) Pekerjaan Yang Sesuai dan Pembangunan Ekonomi,
9) Industri, Inovasi dan Infrastruktur, 10) Mengurangkan
Ketidaksamaan, 11) Bandar dan Masyarakat Mampan, 12)
Penggunaan dan Pengeluaran Bertanggungjawab, 13) Tindakan
Terhadap Iklim, 14) Kehidupan dalam Air, 15) Kehidupan di
Darat, 16) Keamanan, Keadilan dan Pertubuhan Kukuh, 17)
Kerjasama demi Matlamat

Walaupun dihasilkan pada 2015, pelan tindakannya terhasil hanya
pada tahun 2017. Daripada 17 tema ini UN akan bernegosiasi
dengan negara di bawahnya berkenaan sasaran yang ingin dicapai
samada berbentuk hasil ataupun langkah-langkah implementasi.
Selain itu, dalam memastikan SDG ini dicapai, UN juga akan
melakukan penilaian semula kepada kayu ukur pencapaian setiap
5 tahun sekali iaitu pada tahun 2020 dan tahun 2025.

Pada masa kini, SDG dijadikan rujukan utama kepada
pembangunan negara ke arah kelestarian dan kesejahteraan.
Namun begitu, apakah idea di sebalik SDG ini? Apa visi yang

cuba dicapai menjelang akhir implementasinya? Siapakah aktor
yang membawa kepada idea SDG ini sehingga semua negara
berusaha untuk menuruti idea ini? Ada yang mendakwa bahawa
SDG dan pelan perancangan sebelumnya adalah inisiatif untuk
melengkapkan orde dunia baru yang berada dalam fasa transisi
pada masa ini.

Idea pembangunan lestari ini sebenarnya bermula dengan wacana
bahawa sumber alam yang wujud di muka bumi ini bersifat
terhad dan tidak boleh menampung pertumbuhan penduduk
bumi khususnya manusia. Idea ini mula dipelopori pada tahun
1798 oleh Thomas Malthus dalam makalah yang bertajuk An
Essay on The Principle of Population as It Affects the future
Improvement of Society.

Teori ini menjadi sandaran utama kepada inisiatif pembangunan
sepertt MDG dan SDG. Malthusian Theory beranggapan manusia
sentiasa cuba mencapai kehidupan dan kebahagiaan yang baik.
Perkara ini akan membawa kepada pertumbuhan populasi dan
demografi manusia. Pertumbuhan populasi manusia yang tidak
terkawal akan membawa kepada peningkatan penggunaan
sumber alam. Perkara ini menurut Malthus akan membawa
kepada populasi manusia akan terus berkembang melebihi had
sumber alam yang wujud di muka bumi ini. Jika ini berlaku alam
akan menuju kepada kehancuran. Hanya tingkah laku yang di
luar batasan moral seperti perang, kesengsaraan (ketidakcukupan
makanan, penyakit, wabak) dan ketahanan moral yang akan
mewujudkan kawalan semula kepada kadar pertumbuhan
manusia serta penggunaan sumber alam oleh manusia.



Walaupun tidak dinafikan terdapat naratif lain yang menyebut
bahawa sumber alam di bumi ini sebenarnya dijadikan mencukupi
dengan pertumbuhan manusia. Segala perbincangan mengenai
implikasi negatif pertumbuhan populasi manusia hanyalah bagi
menutup idea di mana aktor elit global dunia cuba memonopoli
sumber supaya kekuasaan dan pengaruh mereka kekal serta tidak
terganggu bagi menampung demografi populasi dunia.

Dr. Aurelio Peccei kemudiannya dalam makalah One Hundred
pages for The Future dan melalui penubuhan The Club of Rome
pada tahun 1968 telah berusaha menjadikan ‘Malthusian Theory’
ini sebagai perancangan kepada orde dunia pada masa itu. Antara
kajian dan laporan awal yang dihasilkan oleh Club of Rome melalui
kerjasama dengan Massachusetts Institute of Tehcnology (MIT)
adalah dokumen ‘Limit To Growth’ (1972). Laporan ‘Limit To
Growth’ telah digunakan untuk mempengaruhi masyarakat dunia
melalui penjualan 9 juta naskah dan diterjemah kepada 30 bahasa.
Ia juga turut dijadikan rujukan pembelajaran di universiti.

Penghasilan dokumen ‘Limit To Growth’ mempunyai dua
objektif utama iaitu 1) bagi mendapatkan sudut pandang terhadap
batas dan kekangan kepada sistem dunia masa kini disebabkan
oleh aktiviti dan bilangan manusia. Yang kedua 2) adalah bagi
mengenal pasti elemen utama dan hubung kait yang membawa
pengaruh kepada trend sistem dunia masa kini.

Kedua-dua objektif ini adalah bagi menunjukkan potensi krisis
terhadap trend dunia yang jika sistem penggunaan sumber alam
masa kini masih berkekalan ia dikhuatiri akan membawa kepada
krisis sumber kepada semua populasi manusia. Justeru itu, laporan

ini mencadangkan perubahan bersifat jangka masa panjang bagi
menghalang krisis dari berlaku. Boleh juga dikatakan laporan
ini berusaha menjustifikasikan idea Malthusian theory supaya
diterima oleh semua.

Laporan ini menghasilkan 12 senario dan jangkaan kepada
pertumbuhan populasi manusia serta kesannya kepada alam
sekitar sehingga tahun 2100. Projek simulasi model implikasi 100
tahun ini telah dilakukan melalui sebuah model komputer yang
diberi nama “World3”. Model komputer World3 ini berinteraksi
dengan beberapa sistem antaranya sistem makanan, pertanian dan
penghasilan sumber makanan, sistem Industri, sistem populasi,
sistem sumber tidak boleh diperbaharui dan sistem pencemaran.

Setiap 30 atau 40 tahun Club of Rome akan memperbaharui trend
kepada pertumbuhan manusia dan menilai implikasi yang terhasil
daripada trend dan polisi itu. Terdapat lima trend utama yang
didakwa mengesani global dan memberi implikasi yang negatif
iaitu; 1) Peningkatan kadar perindustrian global, 2) Peningkatan
mendadak terhadap populasi dunia, 3) Peningkatan kepada
malnutrisi yang terhasil daripada kemiskinan, 4) Penggunaan
sumber yang semakin berkurang serta tidak boleh diperbaharui
atau lestari, 5) Pencemaran kritikal terhadap alam sekitar.

Kesimpulan yang diperolehi daripada kajian ini adalah kadar
pertumbuhan demografi dan had kepada perindustrian akan
mencecah had maksima menjelang tahun 2072 jika tiada usaha
menstabilkan dan mengurus atur interaksi pertumbuhan manusia
dengan alam sekitar melalui perindustrian.



Daripada dokumen Limits To Growth beberapa dokumen lain
telah dihasilkan oleh Club of Rome dengan tujuan-tujuan tertentu
dan perlu diberikan perhatian. Antara dokumen itu adalah seperti
laporan Beyond The Limit (1992), Reshaping Internationl Order
(RIO) (1976), Limit to Growth: 30 years update (2004) dan 2052
— A Global Forecast for the next 40 years (2012). Siri-siri melobi
dan mempengaruhi idea serta pelaksanaan implementasinya
turut dilakukan oleh Club of Rome melalui beberapa platform
antarabangsa.

Aktor utama di sebalik SDG

Tidak dinafikan ramai yang akan menyebut Pertubuhan Bangsa-
bangsa Bersatu (PBB) sebagai entiti utama kepada implementasi
inisiatif SDG 1ini. Namun begitu, organisasi utama yang
memastikan keberlangsungan idea SDG dan penghasilan inisiatif
dan perancangan baru yang akan dibuat pada masa hadapan
adalah terletak pada fungsi Club of Rome. Siapakah Club of
Rome ini?

Dalam tulisan berjudul Club of Rome oleh John Coleman, The
Club of Rome melalui saranan penubuhan Committee of 300
dikenali sebagai the chief “think tank” bagi penyempurnaan dan
penstrukturan Orde Dunia baru supaya diterima oleh masyarakat
dunia.

Club of Rome ditubuhkan pada tahun 1968 oleh Dr. Aurellio
Peccei yang didakwa sebagai ahli pertubuhan Freemason dan
pernah terlibat dalam skandal melibatkan pertubuhan itu. Ia
juga turut digelar sebagai ‘The invisible college” di mana Club

7



Of Rome merupakan platform tidak rasmi yang mengumpulkan
kumpulan pemikir, ahli perniagaan, philantropist dan keluarga
tertentu untuk berbincang mengenai perancangan sistem global.

Dalam hal ini, Club of Rome mendapat pendanaan daripada
Rockefeller Foundation dan Volkswagen Foundation telah
melantik sebuah kumpulan pengkajidari MIT untuk menghasilkan
model komputer yang berupaya menganalisis kesan jangka
masa panjang pertumbuhan manusia terhadap sumber alam dan
implikasinya kepada alam sekitar. Daripada perancangan dan
pendanaan itulah terhasilnya dokumen ‘Limits Of Growth’.

Garis masa perubahan orde dunia melalui
sustainable development

1972 — ‘The Limits to Growth’

‘Limits To Growth’ dihasilkan oleh pasukan pengkaji dari
Massachusetts Institute of Technology (MIT) melalui geran oleh
Club of Rome. Laporan ini menghasilkan beberapa senario dan
jangkaan sehingga tahun 2100. Terdapat lima trend utama yang
didakwa mengesani global dan memberi implikasi yang negatif
1aitu;

1) Peningkatan kadar perindustrian global.

2) Peningkatan mendadak terhadap populasi dunia.

3) Peningkatan kepada malnutrisi yang terhasil daripada

kemiskinan.

4) Penggunaan sumber yang semakin berkurang serta tidak

boleh diperbaharui atau lestari.

5) Pencemaran kritikal terhadap alam sekitar.



Kesimpulan yang diperolehi daripada kajian ini adalah kadar
pertumbuhan demografi dan had kepada perindustrian akan
mencecah had maksima menjelang tahun 2072 jika tiada usaha
menstabilkan dan mengurus atur interaksi pertumbuhan manusia
dengan alam sekitar melalui perindustrian.

1972 —United Nations Conference on the Human Environment

Persidangan ini dilakukan di Stockhom, Sweden di mana
negara-negara terlibat meratifikasi prinsip dalam deklarasi pelan
pencegahan terhadap pencemaran. Melalui persidangan ini,
program alam sekitar PBB dilancarkan bersama dengan laporan
‘Limits To Growth’.

1984 -The World Commission on Environment and
Development (Brundland Commision)

Pada tahun ini, persidangan PBB telah melantik Gro Harlem
Brundland selaku Perdana Menteri Norway bagi menubuhkan
World Commission on Environment and Development yang
sehingga ke hari ini berfungsi mempromosi nilai dan prinsip
pembangunan lestari. Jawatankuasa ini bertujuan untuk
menyampaikan cadangan serta pelan tindakan kepada komuniti
antarabangsa supaya mewujudkan kerjasama antara negara bagi
mengurus atur kelestarian alam melalui elemen sedia ada seperti
populasi, sumber, pembangunan, industri dan alam sekitar.

Selepas tiga tahun, pada tahun 1987 jawatankuasa kerja ini
berjaya menghasilkan laporan ‘Our Common Future’ atau
juga dikenali sebagai Brundland Report. Laporan ini juga



merupakan laporan yang mempopularkan istilah dan definisi
“sustainable development”. ‘Our Common Future’ merupakan
program-program yang komprehensif yang menghubungkan
perkembangan ekonomi, penggunaan sumber alam, kadar
kemiskinan dan kesannya terhadap ekonomi. Laporan ini juga
adalah hasil perkembangan dokumen awal Limits of Growth dan
Beyond The Limit dan berjaya mengenal pasti titik kestabilan
kepada elemen hubungkait dalam program yang diketengahkan.
Selain itu, program yang dianjurkan juga menawarkan objektif-
objektif utama yang didakwa berupaya melakukan trend berbalik
kepada trend kritikal 2072.

1992 - The Earth Summit atau Rio Summit

Earth Summit atau turut dikenali sebagai National Conference
for Environment and Development (UNCED). Persidangan
ini telah memuktamadkan prinsip teras kepada program yang
diber1 gelaran “Agenda 217 di mana ia menjadi sandaran
kepada beberapa inisiatif Sustainable Development Goals
(SDG). Persidangan ini membawa 200 wakil kerajaan dan NGO
mengiktiraf Rio Declaration on Environment and Development.
Secara ringkasnya Agenda 21 merupakan pelan Tindakan bagi
implementasi prinsip yang telah dipersetujui dalam persidangan
Rio. [a mempunyai 39 tema berkaitan pembangunan sosial dan
ekonomi, perlindungan alam sekitar, pengurusan sumber alam
dan partisipasi kelompok masyarakat sivil dalam membuat dasar
dan keputusan. Agenda 21 telah diguna pakai oleh 179 buah
negara.

2000 - Millenium Summit dan Millenium Development Goals
(MDG)

Persidangan 1ini merupakan persidangan tiga hari yang
mengetengahkan fungsi PBB dalam kurun ke-21 bagi
melaksanakan sasaran sustainable development. Sebanyak 189
buah negara telah bersetuju untuk membantu negara miskin
atau belum membangun bagi mendapat kualiti yang lebih baik
menjelang tahun 2015 melalui pelan Millenium Development
Goals (MDG).

2015 - Sustainable Development Goals (SDG)

SDG ataupun turut disebut sebagai Agenda 2030 merupakan
sebuah inisiatif universal menggantikan MDG yang berakhir
pada tahun 2015. Berbeza dengan teras sebelumnya, SDG
lebih mengetengahkan wacana dan prinsip hak asasi manusia
dan kesamarataan jantina selain membawa tema dari matlamat
sebelumnya yang masih atau belum lagi tercapai. la juga antara
usaha meletakkan kelestarian sebagai tema utama kepada orde
dunia baru apabila orde dunia liberal masa kini mengalami krisis
semasa.

2052: Sasaran baharu Club of Rome

Tidak dinafikan dunia masa kini banyak memberi tumpuan
kepada implementasi SDG tetapi kurang usaha dalam meneliti
peristiwa yang berlaku di sebalik SDG mahupun apa yang sedang
cuba dipersiapkan pada masa akan datang.

Pada ketika negara dan masyarakat dunia sedang mengurus
atur SDG dalam Agenda 2030, Club of Rome sedang dalam
perancangan membina pelan tindakan bagi tahun 2052 iaitu
jangkaan baru kepada apa yang akan berlaku 40 tahun seterusnya.

Club of Rome telah menghasilkan sebuah laporan baru bertajuk
“2052 — A Global Forecast for the next 40 years” yang diketuai
oleh Prof. Jorgen Randers yang diterbitkan pada tahun 2012. Prof.
Randers juga antara ahli Club of Rome yang turut terlibat dalam
penghasilan laporan The Limits of Growth (1972), Beyond the
limit (1992) dan The Limits of Growth: 30 years update (2004).
Laporan ini merupakan sebuah pemerhatian baru kepada trend
global masa kini yang melihat implikasi populasi manusia dan
aktiviti perindustrian terhadap sumber alam seperti air, makanan,
tenaga, suhu dan alam sekitar menjelang tahun 2052.

Jangkaan dan senario yang dihasilkan boleh memberi Club of
Rome serta institusi orde dunia baru ‘langkah kanan’ dalam
melobi selain menentukan pelan tindakan kepada situasi juga
perjalanan negara pada masa akan datang. Seperti tulisan The
Limits of Growth, bagi mempengaruhi idea Club of Rome kepada
masyarakat dunia laporan ini telah dialih bahasa kepada 8 bahasa,
diulang cetak dan dijual sehingga mencecah 100,000 naskah.
Sebanyak 159 pembentangan telah dibuat di platform berprestij
dan strategik kepada ribuan pendengar yang berpengaruh
dalam masa 3 tahun (2012 - 2014). Jika diperhatikan usaha
mempengaruhi dan melobi ini dilakukan sebelum pelancaran
SDG pada tahun 2015 yang menggantikan inisiatif MDG.

Bagi menghasilkan laporan ini seramai 41 ahli akademik
dikumpulkan dan pendanaan yang besar telah diberikan oleh
The Club of Rome, Toyota Norway AS, The BI Norwegian
Business School dan Norwegian Union for Academic Personnel
(Akademikerne) serta penggunaan senario analysis model yang
dihasilkan oleh World3.

Blueprint implementasi SDG

SDG telah diimplementasikan melalui UN supaya secara
strukturalnya negara-negara yang berada dalam UN boleh
melaksanakan SDG melalui pantauan dan cadangan inisiatif oleh
UN. Terdapat empat kunci pemangkin utama yang telah dikenal
pasti dalam menjayakan penerimaan SDG:

Komitmen serentak top-down dan bottom-up.
Mengenal pasti proses-proses yang penting.
Matlamat yang jelas dan peruntukan dana.
Komunikasi dan koordinasi.

=

Pemilihan aktor atau organisasi dalam melaksanakan SDG ke
seluruh dunia telah dibahagikan kepada empat hierarki. Pertama,
ialah aktor pada hierarki antarabangsa seperti Kesatuan Eropah.
Hierarki kedua 1alah pada peringkat negara di bawah Kesatuan
Eropah seperti Poland dan diitkuti kemudiannya oleh wilayah
atau negeri (regional) di dalam negara dan berakhir pada hierarki
tempatan yang lebih fokus kepada Bandaraya atau bandar-bandar
kecil.

13



Pada hierarki antarabangsa, peranan antara negara-negara yang
terlibat adalah dalam bentuk kerjasama yang akan menghasilkan
perjanjian bersama. Agensi antarabangsa pula berperanan
menjadi badan pendesak kepada perjanjian ini. Pada peringkat
ini juga, pendanaan, kerangka, visi, undang-undang bersama
akan digubal.

Pada peringkat nasional pula, peranan kerajaan lebih bersifat
langsung seperti undang-undang negara berkaitan alam sekitar.
Rancangan dalam skala nasional yang membawa agenda SDG
juga dibuat dalam hierarki ini. Selain itu, pada peringkat ini
polisi-polisi kerajaan yang berdasarkan SDG boleh dilaksanakan.
Dalam hierarki wilayah atau negeri pula, peranan yang hampir
sama berlaku, tetapi dalam skala yang lebih kecil.

Pada hierarki tempatan (seperti Bandaraya), peranan yang boleh
dimanfaatkan termasuklah menarik kerjasama dan penyertaan
dari organisasi-organisasi masyarakat yang lebih meluas. Peluang
untuk mendapatkan sokongan dana juga boleh dimanfaatkan
dengan baik pada hierarki ini.

Roles according to a descending hierarchy

International
level
{ex. EU)

National level
{ex. Poland}

Regional level
(ex. Masovia)

Local Level

{ex. Warsaw]

Rujukan: Petricd Nitoaia & Gabriel Camara (2018), Roles Of Actors In Promoting

Antara strategi utama yang dibuat oleh World Commission on
Environment and Development yang merupakan asas kepada SDG
adalah melalui pendekatan multilateralism, i1aitu menyasarkan
penglibatan semua negara tanpa ada yang terkecuali. Agensi
strategik dalam menjayakan agenda
pelaksanaan SDG ini adalah World Bank dan [International
Development Association yang berperanan sebagai conduit
(penghubung) kewangan multilateral untuk negara-negara
membangun. IMF pula berperanan untuk menyokong projek

antarabangsa yang

¥YYy vy

¥ov

Yoy yw

¥YVY WY

Cooperation between countries (tresties for S0);

In i iinstituti TSt Ef enforca
multilatersl agreements toward 50 ;

Creating framewaorks (UNFCCC);

Direct regulation and founding for 50;

Setting up visions: Europe 2020 strategy, UN's5D21, UN
Millennium Development Goals;

Direct regulation focused on S0 (laws on carbon emissions,
on spatizl planning, on green ares, on basic services);

Lzws concerning spedfic ecological aspects (water, fore sts)
znd pollution [waste manzzement);

Prepare nationzllevel plans;

Implementi ionzl level i licies ;

Preparing of regic alans fincluding 50 objectives);
Implement 2 Regionzl Development Strategy;

Clearly set the region's economic and paolitical role;
Implementing laws regarding 50;

Loczl level cooperation;

Sustzinzble spatizl planning (addressing 50 based on local
specificities and problems);

Implements differant policies;

Lacal [sustzinzble) development strategy;

Attract founding.

Sustainable Development.

pertumbuhan, matlamat sosial dan kesan alam sekitar. Agensi
lain di bawah PBB seperti UNESCO, FAO dan UNEP pula
terlibat secara langsung dalam pemuliharaan dan kelestarian
alam sekitar.

World Commission on Environment and Development telah
mengenalpasti tiga sasaran utama dalam setiap negara untuk
memastikan kejayaan pelaksanaan mereka. Sasaran pertama
ialah kerajaan negara sama ada secara langsung melalui peranan
Pertubuhan Bangsa-bangsa Bersatu (PBB) atau secara tidak
langsung melalui agensi-agensi antarabangsa dan kementerian-
kementerian yang wujud di setiap negara. Sasaran kedua ialah
perusahaan perniagaan persendirian dan multinational level
companies (MNC) yang mampu menyumbang dari pendanaan.
Sasaran yang ketiga pulaialah mewujudkan kesedaran masyarakat
awam melalui peranan institusi pendidikan dan komuniti saintifik.

Dalam memastikan pelaksanaan SDG ini berjaya, recruitment
(perkaderan) aktor-aktor yang strategik di setiap negara sasar
adalah penting. Antara aktor yang disasarkan adalah Menteri-
menteri Luar Negara, Pegawai-pegawai berkaitan Kewangan
dan Perancangan serta yang terlibat dalam pembuatan polisi
untuk bidang pertanian, sains dan teknologi. Malah kebanyakan
pesuruhjaya di  World Commission on Environment and
Development terdiri daripada menteri kabinet dan ahli ekonomi
pelbagai negara.

Selain itu, penanda aras, peraturan dan undang-undang menjadi
teras penting dalam pelaksanaan SDG, terutamanya dalam
perkara berkaitan pematuhan kelestarian alam. Penanda aras yang

jelas perlu diwujudkan agar industri, kerajaan dan masyarakat
awam memiliki panduan pematuhan kelestarian alam yang jelas.
Penambahbaikan pengurusan data dan statistik industri juga amat
ditekankan.

Dalam isu pembandaran, antara strategi penting yang
dititikberatkan adalah intervensi pada masa yang tepat. Sebagai
contoh, galakan untuk mengurangkan kepadatan bandar adalah
ketika mana manfaat yang diperoleh daripada proses tersebut
secara jelas mengatasi situasi yang sebaliknya. Strategi lain yang
penting adalah dengan mengurangkan pemusatan kuasa di pusat
dan membahagikan kepada paksi-paksi yang lain.

Perubahan institusi dan undang-undang amat penting untuk
menjayakan agenda SDG. Enam bidang utama dalam perubahan
ini 1alah;

1. Mendapatkan sumber undang-undang (dipengaruhi
ekonomi dan sosial negara).

2. Berhadapan dengan kesan (Meningkatkan peranan dan
kapasiti serta pengurusan berkaitan SDG).

3. Menganalisis ancaman global (Perlukan data lengkap
untuk memahami semua bentuk perubahan yang mengancam).
4. Melaksanakan  pemilihan  berdasarkan = maklumat
(Penyampaian maklumat kepada keseluruhan masyarakat).

5. Menyediakan tafsiran undang-undang (Pembaharuan
undang-undang).

6. Pelaburan masa hadapan (Bersedia untuk kerugian
ekonomi).

Penutup

Melalui perkara ini jelas boleh dilihat SDG adalah sebahagian
daripada perancangan orde dunia baru yang lebih besar.
Penstrukturan sistem global dan perubahan interaksi manusia,
negara dan sumber alam adalah bagi menjustifikasi naratif
kelompok elit global yang ingin memonopoli sumber kekayaan
dan kuasa kepada mereka. Hal inilah yang membawa tanggapan
bahawa sumber yang dicipta di muka bumi ini tidak mampu
untuk menampung pertumbuhan penduduk yang ada.

Elit global melalui platform seperti Club of Rome sentiasa
terhadapan dalam perancangan dan tindakan mereka. Di saat
negara lain cuba mengimplementasi pelan tindakan mereka yang
dicipta pada tahun 1972, kelompok elit global sudah membina
perancangan baru bagi dekad dunia seterusnya. Justeru itu,
kajian kepada orde dunia baru memerlukan kajian lanjutan yang
lebih komprehensif dan segera bagi memahami implikasi dan
kesannya khusus kepada Malaysia dan dunia Islam.

